


 
 
 
 
 
 
 
 
 
 
 

 

A Scola Internaziunale di e lingue prupone un accessu privilegiatu à a lingua corsa stessa 

cun attelli di furmazione per principianti o cursofuni passivi da liberà a parolla è mette à 

parlà più vulenteri in situazione di l’ogni ghjornu.  

Indè l’altri attelli (inglese, spagnolu, talianu), per via chì a lingua corsa diventa arnese più 

chè ogettu di studiu, l’amparera permette di migliurà e so cumpetenze in corsu attempu à 

l’altra lingua studiata.  

5 ATTELLI À A SCELTA 

   

  

 

  



LINGUA D’OGNI GHJORNU  

 

OGETTIVU & CUNTENUTU : 

Acquistà e base di cumunicazione chì permèttenu 
di pudè parlà corsu ogni ghjornu : in caffè, à u 
travagliu, in famiglia o cun l’amichi, nant’à 
situazione specìfiche è cuncrete, da chjappà, in 
furia, riflessi di cumunicazione. 

 
1 LIVELLU PRINCIPIANTI 

1 LIVELLU MEZANI 
LINGUA CASANA 

 

OGETTIVU & CUNTENUTU : 

Base di cumunicazione, rituali, ghjochi, campi 
lessicali dedicati, verbii è cunghjucazione 
zitelleschi : u scopu di l’attellu hè di datti tutti i 
mezi linguistichi chè tù pudessi parlà corsu in 
casa, cù i to figlioli. 

1 LIVELLU PRINCIPIANTI 

1 LIVELLU MEZANI 

 
LINGUE STRANGERE 

 

OGETTIVU & CUNTENUTU : 

Attellu d’iniziazione à a discursata in inglese, per 
principianti è intermerdiarii cun ducumenti scritti, 
filmetti è canzone. Sò attelli induve tuttu ciò chì ùn 
hè dettu in a lingua studiata hè dettu in lingua 
corsa, chì diventa, di modu naturale, u mezu chì 
permette a capiscitura di l’altre lingue. 

SPAGNOLU 

 

OGETTIVU & CUNTENUTU : 

Attellu d’iniziazione à a discursata in spagnolu, 
per principianti è intermerdiarii cun ducumenti 
scritti, filmetti è canzone. Sò attelli induve tuttu ciò 
chì ùn hè dettu in a lingua studiata hè dettu in 
lingua corsa, chì diventa, di modu naturale, u 
mezu chì permette a capiscitura di l’altre lingue. 

TALIANU 

 

OGETTIVU & CUNTENUTU : 

Attellu d’iniziazione à a discursata in talianu, per 
principianti è intermerdiarii cun ducumenti scritti, 
filmetti è canzone. Sò attelli induve tuttu ciò chì ùn 
hè dettu in a lingua studiata hè dettu in lingua 
corsa, chì diventa, di modu naturale, u mezu chì 
permette a capiscitura di l’altre lingue. 

CANTU OMI (PULIFUNIA) 

 

OGETTIVU & CUNTENUTU : 

Paghjelle, terzetti, canti tradiziunali prufani è canti 
sacri, ampara quì à manighjà u cantu à parechje 
voce. Si studieghjanu dinù i testi, si stanu à sente 
pezzi di i fondi tradiziunali, si studieghja u cantu 
pulifònicu d’in altrò. Iniziazione à u chjam’è 
rispondi è Masterclass cun inivtati prestigiosi sò 
prugrammati dinù.  

CANTU OMI (CANZONA) 

 

OGETTIVU & CUNTENUTU : 

I grandi successi, e nuvità, e canzone cunnisciute 
o micca, per amparà à piazzà a so voce, cantà 
in rìtimu è à parechje voce. Puru chì l’ogettivu 
principale sia u cantu in gruppu, una parte di 
furmazione à a pulifunia ci serà. Dinù u studiu di i 
testi, l’ascultera è a cunniscenza musicale à u 
sensu largu, l’iniziazione à u chjam’è rispondi, è a 
Masterclass !  

CANTU DONNE (PULIFUNIA) 

 

OGETTIVU & CUNTENUTU : 

Paghjelle, terzetti, canti tradiziunali prufani è 
canti sacri, ampara quì à manighjà u cantu à 
parechje voce. Si studieghjanu dinù i testi, si 
stanu à sente pezzi di i fondi tradiziunali corsi, si 
studieghja u cantu pulifònicu d’in altrò. Iniziazione 
à u chjam’è rispondi è Masterclass cun inivtati 
prestigiosi sò prugrammati dinù.  

CANTU DONNE (CANZONA) 

 

OGETTIVU & CUNTENUTU : 

I grandi successi, e nuvità, e canzone cunnisciute 
o micca, per amparà à piazzà a so voce, cantà 
in rìtimu è à parechje voce. Puru chì l’ogettivu 
principale sia u cantu in gruppu, una parte di 
furmazione à a pulifunia ci serà. Dinù u studiu di i 
testi, l’ascultera è a cunniscenza musicale à u 
sensu largu, l’iniziazione à u chjam’è rispondi, è a 
Masterclass !  

TÈCNICA VUCALE 

 

OGETTIVU & CUNTENUTU : 

Travagliu nant’à a tècnica vucale : sapè piazzà 
a voce, sapè rifiatà, mette in anda tutti i detagli 
chì portanu à cantà cum’ellu ci vole, senza 
stancassi è migliurendu galbu, finezza o putenza. 
Ghjova a tecnica vucale à ammaistrà ogni tippu 
di cantu. 
 

 
  



GHITARRA 

 

OGETTIVU & CUNTENUTU : 

Hè un’iniziazione à a ghitarra, per ghjente chì 
vòlenu amparà à sunà è chì sò principianti. 
Ampara quì à manighjà e base musicale è 
tècniche chì ti ci vuleranu per sapè accumpagnà 
una canzona. Seanze d’ascultera, di cunniscenza 
di a mùsica è Masterclass previste in a furmazione.  

1 gr. LIVELLU PRINCIPIANTI 

1 gr. LIVELLU CUNFIRMATI 
VIULINU 

 

OGETTIVU & CUNTENUTU : 

Hè un’iniziazione à u viulinu tradiziunale corsu, per 
ghjente chì vòlenu amparà à sunà è chì sò 
principianti o mezani. Ci hè dinù un livellu 
cunsacratu à i cunfirmati. Ampara o migliureghja 
quì a pràtica di stu strumentu cusì esigente ma 
attempu cusì cumplettu !  

1 gr. LIVELLU PRINCIPIANTI 

1 gr. LIVELLU CUNFIRMATI 
PIANÒ 

 

OGETTIVU & CUNTENUTU : 

Hè un’iniziazione à u piano, per ghjente chì vòlenu 
amparà à sunà è chì sò principianti o mezani. 
Ampara quì à manighjà e base musicale è 
tècniche chì ti ci vuleranu per sapè sunà i pezzi 
di un repertoriu variu.  

 
 

BALLU MUDERNU 

 

OGETTIVU & CUNTENUTU : 

Vulemu marità l’attività fìsica à u piacè ? 
Solu o in famiglia, trà adulti o cù i to figlioli, ci hè 
da sfugassi è avè piacè cù u ballu mudernu, à 
praticà un’attività lùdica è piacente, in lingua 
corsa.  
 

 

 
BALLU TRADIZIUNALE 

 

OGETTIVU & CUNTENUTU : 

I Corsi ballavanu. Tandu. In fatti, si hè sempre 
fatta (iè, iè, ancu l’omi !) 
Ùn stà più fora à a ronda è veni à ballà quatrigli 
è tanti balli tradiziunali ! 
Veni à amparà quelli passi è passatti una stonda 
piacente.  

 
 

  



MANDULINA 

 

OGETTIVU & CUNTENUTU : 

Hè un’iniziazione à a mandulina corsa, per 
ghjente chì vòlenu amparà à sunà è chì sò 
principianti o mezani. Ci hè dinù un livellu 
cunsacratu à i cunfirmati. Ampara o migliureghja 
quì a pràtica di stu strumentu cusì esigente ma 
attempu cusì cumplettu chì accumpagna a 
ghitarra o u cantu cun garbu è finezza. 

 
CHJAM’È RISPONDI 

 

OGETTIVU & CUNTENUTU : 

Hè un’iniziazione l’arte suvrana di l’impruvisata. 
Dicenu chì u chjam’è risponde hè un donu. Serà. 
Ma a tecnica è e chjave di custruzzione di 
l’ottunariu, a pratica regulare chì inghjenna 
prugressi naturali è l’acquistu di vucabulariu è 
modi di dì o di cantà permette di ghjunghje à 
livelli alti in a pratica di st’arte maestra. 

 
BATTERIA 

 

OGETTIVU & CUNTENUTU : 

Hè un’iniziazione à e percussione, in particulare a 
batteria ma dinù à altre forme, da acquistà 
ritimu, pratica è capacità à accumpagnà 
canzone di quì è d’altrò.  
 
 
 
 

 
CETERA 

 

OGETTIVU & CUNTENUTU : 

Hè un’iniziazione à a cetera corsa, per ghjente chì 
vòlenu amparà à sunà è chì sò principianti o 
mezani. Ci hè dinù un livellu cunsacratu à i 
cunfirmati. Ampara o migliureghja quì a pràtica di 
stu strumentu cusì esigente ma attempu cusì 
cumplettu chì accumpagna a ghitarra o u cantu 
cun garbu è finezza. 
 

PIRULA 

 

OGETTIVU & CUNTENUTU : 

Hè un’iniziazione à a pirula è altri flàuti, per 
ghjente chì vòlenu amparà à sunà è chì sò 
principianti o mezani. Ci hè dinù un livellu 
cunsacratu à i cunfirmati. 

CANTU CIUCCI 

 

OGETTIVU & CUNTENUTU : 

Attellu dedicatu à u cantu corsu per l’adulescenti, 
maschji è fèmine, trà 8 è 16 anni. Furmazione à u 
cantu in gruppu, à a paghjella, à u studiu di i 
testi, à a cunniscenza musciale è à u chjam’è 
rispondi. Sò previste dinù stonde d’attività 
cullettive trà i gruppi. 
Spetàculu in fine d’annata !  

 
GHITARRA CIUCCI 

 

OGETTIVU & CUNTENUTU : 

Attellu dedicatu à a ghitarra, per l’adulescenti, 
maschji è fèmine, trà 8 è 16 anni. Furmazione à u 
strumentu, à l’accumpagnamentu è u rìtimu. Sò 
previste dinù stonde d’attività cullettive trà i 
gruppi. 
Spetàculu in fine d’annata !  

VIULINU CIUCCI 

 

OGETTIVU & CUNTENUTU : 

Attellu dedicatu à u viulinu, per l’adulescenti, 
maschji è fèmine, trà 8 è 16 anni. Furmazione à u 
strumentu, à l’accumpagnamentu è 
l’interpretazione di i gran clàssichi di l’archettu 
corsu.  
Spetàculu in fine d’annata !  

PIANO 

 

OGETTIVU & CUNTENUTU : 

 Attellu dedicatu à u pianò, per l’adulescenti, 
maschji è fèmine, trà 8 è 16 anni. Furmazione à u 
strumentu, à l’accumpagnamentu è 
l’interpretazione di i gran clàssichi di quì è 
d’altrò.  
Spetàculu in fine d’annata ! 

BALLU MUDERNU 

 

OGETTIVU & CUNTENUTU : 

Vulemu marità l’attività fìsica à u piacè ? 
Solu o in famiglia, trà adulti o cù i to figlioli, ci hè 
da sfugassi è avè piacè cù u ballu mudernu, à 
praticà un’attività lùdica è piacente, in lingua 
corsa.  

 
 

 
 



BATTERIA 

 

OGETTIVU & CUNTENUTU : 

Hè un’iniziazione à e percussione, in particulare a 
batteria ma dinù à altre forme, da acquistà ritimu, 
pratica è capacità à accumpagnà canzone di 
quì è d’altrò.  

 

: 
 

 
MANDULINA 

 

OGETTIVU & CUNTENUTU : 

Hè un’iniziazione à a mandulina corsa, per ghjente 
chì vòlenu amparà à sunà è chì sò principianti o 
mezani. Ci hè dinù un livellu cunsacratu à i 
cunfirmati. Ampara o migliureghja quì a pràtica di 
stu strumentu cusì esigente ma attempu cusì 
cumplettu chì accumpagna a ghitarra o u cantu 
cun garbu è finezza. 

PIRULA 

 

OGETTIVU & CUNTENUTU : 

Hè un’iniziazione à a pirula è altri flàuti, per 
ghjente chì vòlenu amparà à sunà è chì sò 
principianti o mezani. Ci hè dinù un livellu 
cunsacratu à i cunfirmati. 

 

: 
 

 
CETERA 

 

OGETTIVU & CUNTENUTU : 

Hè un’iniziazione à a cetera corsa, per ghjente chì 
vòlenu amparà à sunà è chì sò principianti o 
mezani. Ci hè dinù un livellu cunsacratu à i 
cunfirmati. Ampara o migliureghja quì a pràtica di 
stu strumentu cusì esigente ma attempu cusì 
cumplettu chì accumpagna a ghitarra o u cantu 
cun garbu è finezza. 

 CREAZIONE IN PUESIA  

 

OGETTIVU & CUNTENUTU : 

Studiu di testi di a puesia tradiziunale è muderna, 
di Corsica è d’altrò. Amparera di a cumpunitura 
di scritti puetichi.  

  



ARTE DI U VERBU 

 

CREAZIONE LITERARIA 

 

OGETTIVU & CUNTENUTU : 

Da sapè parlà à sapè cuntà, da cunnosce à 
sapè, da sapè à cumpone, da a brama à u 
cuncretu… Ampara e tècniche narrative da pudè 
cuntà cum’è desidè una fola, un stalvatoghju, una 
sturietta o l’ùltima cacciata !  

TEATRU 

 

OGETTIVU & CUNTENUTU : 

Si scòprenu o si tòrnanu à vede òpere mìtiche, di 
Còrsica è d’altrò, di modu attivu è pràticu.  
Si travaglia a tècnica (voce, spressione curpurale, 
memoria…) è ci si piglia piacè. Raprisentazione in 
fine d’annata !  

 

STORIA & PATRIMONIU 

CIVILIZAZIONE NUSTRALE 

 

OGETTIVU & CUNTENUTU : 

Si tratta quì di scopre a storia, a cultura è u 
patrimoniu corsu è di u Mediterraniu. U furmadore 
porta un sugettu chì vene scurticatu da ellu cù u 
sguardu di i stazianti.  

ARTE PITTURALE 

PITTURA & DISSEGNU 

 

OGETTIVU & CUNTENUTU : 

Ti hè data quì a pussibilità di furmatti à l’arte di a 
pittura. Qualessu sia u to livellu, si cerca, aiutatu 
da u furmadore, à amparà è mette in pràtica e 
tècniche fundamentale chì permèttenu a 
spressione artìstica di a pittura. Spulveremu dinù 
un tantu di storia di l’arte nustrale !  

 

FOTTOGRAFIA 

 

OGETTIVU & CUNTENUTU : 

Una furmazione teòrica accuppiata à una surtita, 
da ritratta, cù l’esigenze di a fottografìa 
prufessiunale, u fiore di cosa vene à impettà 
l’ochju. Ammaistrà u fondu, u quatru, u culore, u 
negr’è biancu, u cuntrastu, u lume, è sapè 
accuncià i ritratti nant’à i lugiziali dedicati : hè 
tuttu què l’ogettivu di st’attellu.  

PREPA. ABILITAZIONE 

 

OGETTIVU & CUNTENUTU : 

Dedicatu à quelle è quelli chì prepàranu l’esame 
à l’abilitazione à l’insignamentu bislingu, ma dinù 
à i nostri culleghi digià in postu.  

 

PREPA. CRPE 

 

OGETTIVU & CUNTENUTU : 

Prepàrati à a prova specìfica LCC di u cuncorsu 
per i prufessori di e scole bislingue. Messa à 
livellu, travgliu specificu, orale è scrittu.  

 

GIURNALISIMU & ANIMAZIONE 

 

OGETTIVU & CUNTENUTU : 

Attellu di perfezziunamentu, orale è scrittu, à u 
discorsu giurnalìsticu o à l’animazione. Cù una 
furmazione teòrica, è moduli orali è scritti da 
francà u passu. 

 

MISTIERI DI A SALUTE 

 

OGETTIVU & CUNTENUTU : 

Per i persunali medicali prupunimu una furmazione 
à a cumunicazione cù i so pazienti, fundata 
nant’à a teurìa è a pràtica orale. 

 

MISTIERI DI U CUMMERCIU 

 

OGETTIVU & CUNTENUTU : 

Per i cummericanti prupunimu una furmazione à a 
cumuniazione cù i so clienti, fundata nant’à a 
teurìa è a pràtica orale. Da rinfurzà u ligame di 
cunfidenza è simpatìa ch’ella arreca a lingua 
corsa in a rilazione di vicinanza propia à u 
mistieru.  

  



CUMUNICAZIONE PUBLICA 

 

OGETTIVU & CUNTENUTU : 

A presa di parolla pùblica ùn hè fàciule. 
Prupunimu à quale hè purtatu à piglialla in u 
quatru di a so attività prufessiunale o pulìtica, 
una furmazione à a cumunicazione in lingua 
nustrale.  

 

FURMAZIONE À L’EDUCAZIONE SPURTIVA 

 

OGETTIVU & CUNTENUTU : 

Hè un modulu di furmazione addirizzatu à l’associ 
è clubs spurtivi chì volenu furmà i so educatori da 
mutalli dinù in trasmettidori di lingua. 
 

LESSICHI SPECIFICHI 

 

OGETTIVU & CUNTENUTU : 

Hè un modulu di furmazione addirizzatu à 
l’amministrazione o l’intraprese chì anu bisogni 
specifichi in u quatru di e so attività, in 
particulare in cosa riguarda i neulugisimi. 
 

LESSICHI SPECIFICHI 

 

OGETTIVU & CUNTENUTU : 

Hè un modulu di furmazione specificu à i persunali 
osteriaghji ma dinù cunsacratu à a traduzzione 
di a so offerta cummericiale. 

DA 3 à 7 ANNI 

SVEGLIU LINGUISTICU 

 

OGETTIVU & CUNTENUTU : 

Da 3 à 7 anni, dà l’occasione à i to figlioli di 
praticà tante attività recreative in lingua nustrale, 
accumpagnati da stitutori è stitutrice bislingui.  

 

DA 8 à 16 ANNI 

TEATRU 

 

OGETTIVU & CUNTENUTU : 

Teatru in lingua corsa, da avvizzà i nostri 
ciuccetti à u travagliu di a memoria è di 
l’elocuzione. Nant’à testi cunnisciuti è testi da 
cumpone, cù attività in cumunu, femu ch’elli 
àppianu i mezi d’acquistà o solu praticà a lingua 
corsa nant’à a scena !  

 

MANGÀ 

 

OGETTIVU & CUNTENUTU : 

Ti piace u dissegnu ? A ti voli pruvà cù u 
dissegnu Mangà ? Ti piace a canzona 
Manganiolu ? Ti piaceria à inventà storie è 
persunagi ? Musiche ? Sè t’ai rispostu di sì almenu 
à una trà tutte ste dumande, scriviti puru à 
st’attellu custì. Si ferà à colpi di Cameà Meà in 
lingua Mea è lingua Mea !  

SPASSIGHJATA & NATURA  

 

OGETTIVU & CUNTENUTU : 

Spassighjate faciule da tene a forma è scopre o 
turnà à scopre u nostru patrimoniu naturale, 
architetturale, urbanu è campagnolu. Da compie 
a furmazione è andà più in là, dui mòduli di 
butànica è patrimoniu custruitu. 

 

ORTU & NATURA 

 

OGETTIVU & CUNTENUTU : 

L’arte di fà l’ortu, hè prima a cuscenza di u locu. 
Hè dinù rispettu di a terra, umilità, pazienza, 
amparera, tramandera…è infine, suddisfazzione ! 

 
Pratichemulu inseme, amparemu o turnemu à 
amparà u gestu suvranu di a manu chì sumena, 
pone è coglie.  

PESCA 

 

OGETTIVU & CUNTENUTU : 

Per i grandi è per i chjuchi, l’attellu cunsiste à 
amparà eppo praticà à piscà, segondu i lochi 
è e tecniche.  

 
Bella sigura, a prima di l’amparere porta à u 
rispettu di a natura, di l’animali è di u nostru 
locu.  

 
  



 
 
 
 
 
 
 
 
 
 
 

 
 

5 ATTELLI À A SCELTA 

   

  

 

 
  



COACHING SPURTIVU 

 

OGETTIVU & CUNTENUTU : 

Pratècati un’attività spurtiva in lingua corsa da 
esse in gamba longu l’annata ! Pìcculi esercizii di 
mantenimentu è cura di a persona.  

YOGA 

 

OGETTIVU & CUNTENUTU : 

Ampara o pratèca l’arte di u Yoga in lingua 
nustrale. Sia capace à stà à sente a to persona, 
à truvà forma è equilibriu. Avà si pò fà in 
Praticalingua !  

SCACCHI 

 

OGETTIVU & CUNTENUTU : 

L’arte intellettuale cumpiita di i scacchi ti face 
travaglià memoria, logica è riflessione.  

CUCINA 

 

OGETTIVU & CUNTENUTU : 

L’arte di a cucina hè dinù dipoi sempre un modu 
naturale di tramandera di a lingua. Porta in ella i 
secreti di un sapè fà anticu capace attempu à 
innuvà è accustà i novi modi di scucinà venutici 
da a multiplicazione di l’emissione TV cunsacrateli.  

SINEMÀ 

 

OGETTIVU & CUNTENUTU : 

Un sine-club nustrale chì spera di porghje à i 
sinèfili l’occasione di scopre filmi di u mondu sanu 
è di cuntrastà ingiru à i generi, e tematiche 
accustate.  

RADIO 

 

OGETTIVU & CUNTENUTU : 

Amparà à scrive un podcast di tippu radiufònicu 
è realizallu da cim’à fondu segondu a tecnica 
prufessiunale. 

 
Ci hè tantu à dì, arregistrà, tene, risarcì, salvà, 
creà è inventà.  

VIDEO 

 

OGETTIVU & CUNTENUTU : 

Ampara à scrive è realizà e to propie video cun 
ghjente di mistieru. Sapè custruisce a sequenza, 
assestalla è cuncretizalla. Basteria chè tù 
diventessi un youtuber lingua corsa ! 

 
(Ch’osinnò a poi fà dinù ghjustu per u piacè !)  

 


